
CC-14562-LB/193934  Tud 1 o 5 

 

 

CYNGOR SIR YNYS MÔN 

ADRODDIAD I: PWYLLGOR GWAITH 

DYDDIAD: 18 CHWEFROR 2019 

PWNC: FFRAMWAITH AR RYDDHAD DEWISOL TUAG AT 
DRETHI BUSNES – ELUSENNAU A SEFYDLIADAU 
DIELW 

AELOD(AU) PORTFFOLIO: Y CYNGHORYDD ROBIN WYN WILLIAMS (AELOD 
PORTFFOLIO – CYLLID) 

PENNAETH GWASANAETH: MARC JONES (PENNAETH SWYDDOGAETH 
(ADNODDAU) A SWYDDOG ADRAN 151)  

AWDUR YR ADRODDIAD: 
RHIF FFÔN: 
E-BOST: 

GERAINT H JONES (RHEOLWR GWASANAETH 
REFENIW A BUDD-DALIADAU) 
01248 752651 
GeraintH.Jones@ynysmon.gov.uk 

AELODAU LLEOL:  DIM YN BERTHNASOL  

A – Argymhelliad/Argymhellion a Rheswm/Rhesymau 

 
ARGYMHELLION 
 

 Bod y Pwyllgor Gwaith yn mabwysiadu’r Fframwaith cyfredol mewn perthynas â Rhyddhad Dewisol 
tuag at Drethi Busnes – Elusennau a Sefydliadau Dielw fel y manylir arno yn Atodiad A ar gyfer 
blwyddyn ariannol 2019/20 yn unig a’i fod yn rhoi cyfarwyddyd i’r Pennaeth Swyddogaeth (Adnoddau) 
a Swyddog Adran 151 i sicrhau bod y gweithdrefnau gweinyddol cyn 31 Mawrth 2019 yn rhoi gwybod 
i’r elusennau a’r sefydliadau dielw perthnasol y bydd y polisi mewn grym ar gyfer 2019/20 yn unig ac 
y bydd yn dod i ben ar 31 Mawrth 2020. 

 

 Bod y Pwyllgor Gwaith yn cytuno i’r  Pennaeth Swyddogaeth (Adnoddau) a Swyddog Adran 151 
gynnal ymgynghoriad cyhoeddus ar y fframwaith yn ystod hanner cyntaf 2019/20 gyda fframwaith 
diwygiedig yn cael ei weithredu o 1 Ebrill 2020.   
 

CEFNDIR 
 

Mae’n rhaid i eiddo annomestig (ar wahân i rai eithriadau, megis amaeth, addoldai, adeiladau a 
ddefnyddir gan bobl anabl ac ati) dalu trethi annomestig.  Yr enw cyffredin ar y trethi hyn yw trethi busnes 
er nad yw pawb sy’n eu talu yn fusnesau yn yr ystyr gyffredin. Yn wir, mae’r system o ryddhad wedi’i 
dylunio’n rhannol i liniaru baich trethiant ar ddeiliaid ar wahân i fusnesau. 
 
Mae’n rhaid i Awdurdodau Lleol yng Nghymru roi rhyddhad trethi mandadol i elusennau yn unol â Deddf 
Cyllid Llywodraeth Leol 1988 (DCLlL88), fel y cafodd ei diwygio gan Ddeddf Llywodraeth Leol 2003. 
 
Dan DCLlL88, gall Awdurdodau Lleol hefyd roi rhyddhad dewisol neu ryddhad o’r trethi o hyd at 100% o’r 
trethi sy’n daladwy. Mae hyn yn berthnasol i eiddo a ddefnyddir gan:- 
 

 Elusennau (“ychwanegiad o 20%” yn ogystal â’r rhyddhad mandadol o 80%); 

 Sefydliadau dielw eraill. 
 

Mae costau caniatáu rhyddhad dewisol tuag at drethi busnes yn cael eu hysgwyddo’n rhannol gan y 
Gronfa ar gyfer Trethi Annomestig (h.y. Llywodraeth Cymru) a chan drethdalwyr lleol. 
 
Er enghraifft, mae Llywodraeth Cymru yn ysgwyddo 90% o’r gost mewn perthynas â sefydliadau dielw. 
Mae hynny’n golygu bod pob £1 sy’n cael ei wario gan y Cyngor yn prynu rhyddhad o £10 i’r trethdalwr. 
 
Fodd bynnag, yn achos yr “ychwanegiad 20%”, mae Llywodraeth Cymru yn ysgwyddo 25% o’r gost.  Mae 

hynny’n golygu bod pob £7.50 sy’n cael ei wario gan y Cyngor yn prynu rhyddhad o £10 i’r trethdalwr. 
 
PENDERFYNIAD Y PWYLLGOR GWAITH CHWEFROR 2018 
 
Ar 19 Chwefror 2018, ymestynnodd y Pwyllgor Gwaith ei Fframwaith ar Ryddhad Dewisol tuag at Drethi 
Busnes - Elusennau a Sefydliadau Dielw am gyfnod o flwyddyn. Fe benderfynodd hefyd gynnal 
ymgynghoriad cyhoeddus ar y fframwaith yn ystod hanner cyntaf 2018/19 gyda fframwaith diwygiedig yn 
dod yn weithredol ar 1 Ebrill 2019. Er bod dogfen ymgynghori wedi ei gymeradwyo, ni wnaethpwyd 
unrhyw ymgynghori gan fod y gwasanaeth yn ymwybodol o gyhoeddiadau arwyddocaol posib gan unai 
gweinyddiaeth San Steffan neu weinyddiaeth ddatganoledig Caerdydd ynglŷn â rhyddhad trethi busnes 
pellach i fusnesau. Gallai cyhoeddiadau o’r fath gael effaith ar yr ymgynghori. 
 
Beth, mewn gwirionedd, a gyhoeddwyd yn ystod 2018/19 gan y ddau weinyddiaeth? 
 

 Ar 10 Rhagfyr 2018, cyhoeddodd Llywodraeth Cymru cynllun gwell ac estynedig o ryddhad tuag 
at drethi’r stryd fawr. Yn wreiddiol, sefydlwyd y cynllun rhyddhad tuag at drethi’r stryd fawr yn 
Ebrill 2017 i gefnogi adwerthwyr a effeithiwyd gan ailbrisiad 2017. Fe’i hestynnwyd ar gyfer 
2018/19. Mae cynllun 2019/20 yn mynd ymhellach na’r blynyddoedd blaenorol, gan ddarparu 
busnesau cymwys hyd at £2,500 i ffwrdd o’u biliau trethi busnes. Bydd adwerthwyr â gwerth 
trethiannol o hyd at £50,000 yn elwa o’r cynllun a gostyngir i sero biliau trethi ar gyfer eiddo â 
gwerth trethiannol o hyd at £9,100. 

 Mae’r cynllun rhyddhad tuag at drethi’r stryd fawr yn ychwanegol i’r cynllun rhyddhad tuag at 
drethi busnesau bach a gyhoeddwyd ar 13 Rhagfyr 2017 gan Lywodraeth Cymru. 

 Dylai’r Pwyllgor Gwaith nodi nad yw elusennau na sefydliadau dielw yn gymwys am y 
rhyddhad tuag at drethi’r stryd fawr nac am y rhyddhad tuag at drethi busnesau bach. 
Llywodraethir y rhyddhad ar gyfer elusennau a sefydliadau dielw gan feini prawf fel disgrifiwyd 
ynghynt yn yr adroddiad yma (o dan CEFNDIR). Mae angen i Gynllun Dewisol y Cyngor ar gyfer 
sefydliadau o’r fath roi sylw i’r terfynau newydd yma ar gyfer rhyddhad tuag at drethi’r stryd fawr a 
rhyddhad tuag at drethi busnesau bach ac, yn ogystal, y ffaith gall busnesau bach ar y stryd fawr 
nawr gael rhyddhad o 100% o drethi busnes ond gall elusennau a sefydliadau dielw, o dan y polisi 
presennol, ond gael 80% o ryddhad - er gall y gwerth trethiannol fod yr un peth. 

 Gofynnir i’r Pwyllgor Gwaith hefyd nodi, pan cyflwynwyd y cynllun rhyddhad tuag at drethi 
busnesau bach yn Ebrill 2018, fe gyfyngodd y nifer o eiddo oedd yn gymwys ar gyfer y 
rhyddhad i ddau fesul busnes ym mhob ardal awdurdod lleol, gan atal busnesau mwy a 
chadwyni cenedlaethol rhag elwa o’r cynllun. Mae’r gwasanaeth yn parhau i gysylltu â 
busnesau a’u cynghori am y gofyniad yma ac mae’n parhau i adnabod nifer o eiddo lle rhoddwyd 
rhyddhad tuag at drethi busnesau bach ers Ebrill 2018 ond, mewn gwirionedd, ni ddylai gan fod y 
busnes eisoes wedi derbyn rhyddhad ar ddau eiddo arall yn ardal y Cyngor. 

 O ganlyniad i gyllideb Hydref 2018 Ganghellor y Trysorlys, mae Llywodraeth y DU a 
Weithrediaeth yr Alban wedi cyhoeddi eu gwelliannau eu hunain i’r polisïau ar gyfer rhyddhad 
tuag at drethi busnesau bach a’r rhyddhad tuag at drethi’r stryd fawr. 

 Fe diwygwyd dogfen ymgynghori’r Cyngor ar y fframwaith rhyddhad dewisol tuag at drethi busnes 
i gymryd ystyriaeth o’r newidiadau yma a gyhoeddwyd yn Rhagfyr 2018. Ar hyn o bryd, mae yna 
wariant wedi’i gyllidebu o £60k ar y Cyngor o ran y fframwaith rhyddhad dewisol cyfredol. Gan 
ganiatáu ar gyfer y trefniadau ariannol hefo Llywodraeth Cymru mewn darparu rhyddhad dewisol i 
elusennau a sefydliadau dielw, cyfanswm yr holl ryddhad a roddwyd yw £209k – gyda 
Llywodraeth Cymru yn cwrdd â’r gwahaniaeth, h.y. £149k. 

 
 
 
 

 Oherwydd y posibilrwydd y byddai goblygiadau cyllidebol i ymgynghoriad o’r fath, ac oherwydd na 
chafwyd y setliad terfynol ar gyfer 2019/20 tan 19 Rhagfyr 2018, a oedd yn cynnwys y £2.4m o 
gymorth ychwanegol (heb ei neilltuo) ar gyfer busnesau bach yn genedlaethol o fewn Cymru, nid 
yw’r amserlen yn caniatáu digon o amser i ymgynghori ac i ddiwygio’r fframwaith. Byddai angen i 

gostau posibl gael eu trafod a’u hadlewyrchu yn y gyllideb arfaethedig ar gyfer 2019/20. 

 O’r herwydd, argymhellir bod y polisi cyfredol yn cael ei fabwysiadu am flwyddyn arall gyda’r 
ymgynghoriad yn digwydd yn ystod hanner cyntaf 2019/20 gan ganiatáu digon o amser ar gyfer 
ymateb a sefydlu’r goblygiadau cyllidebol, os bydd rhai o gwbl, i’w hystyried gyda’r fframwaith 
newydd i ddod i rym ar 1 Ebrill 2020. 
 

 

B – Pa opsiynau eraill wnaethoch chi eu hystyried a beth oedd eich rhesymau dros eu gwrthod 

ac/neu ddewis yr opsiwn hwn?  

 
Mae’r polisi rhyddhad cyfredol wedi bod yn llwyddiant yn yr ystyr nad oes bron unrhyw geisiadau wedi 
dod i law nad ydynt wedi’u cynnwys yn y polisi. Mae hyn wedi arwain at ostyngiad sylweddol yn nifer y 
ceisiadau sy’n cael eu hystyried yn unigol. 
 

Byddai peidio ag ymestyn y polisi dewisol cyfredol i roi rhyddhad trethi busnes i elusennau a sefydliadau 
dielw yn golygu y byddai’n rhaid i’r Pennaeth Swyddogaeth (Adnoddau) a Swyddog Adran 151 ddelio 
gyda phob cais yn unigol, gan roi ystyriaeth i ganllawiau gan Lywodraeth Cymru a pholisïau/canllawiau’r 
Pwyllgor Gwaith. (Gweler Cyfansoddiad y Cyngor – Cynllun Dirprwyo i Swyddogion Penodol (Pennaeth 
Swyddogaeth (Adnoddau)/Swyddog Adran 151) a’r ddyletswydd benodol y manylir arni dan 3.5.3.5.19). 
 
Os yw’r Pwyllgor Gwaith o’r farn y dylid ymgynghori, byddai’n rhaid gohirio’r penderfyniad ar y fframwaith 
newydd hyd fis Mawrth 2019 ar ôl i’r ymgynghoriad orffen.  Os methir gwneud penderfyniad ym mis 
Mawrth 2019, byddai’n rhaid, fel y soniwyd uchod, i’r Pennaeth Swyddogaeth (Adnoddau)/Swyddog 
Adran 151 ddelio gyda phob cais yn unigol. 
 

C – Am ba reswm y mae hwn yn benderfyniad i’r Pwyllgor Gwaith? 
 

Mae penderfyniadau i roi rhyddhad o’r Dreth Fusnes i elusennau a sefydliadau dielw wedi cael ei 
ddirprwyo i’r Pennaeth Swyddogaeth (Adnoddau) a Swyddog Adran 151. Gofynnir i’r Pwyllgor Gwaith 
greu canllawiau a pholisi i’r swyddog yma gyfeirio at, i sicrhau cysondeb a thegwch o ran y 
penderfyniadau. 
 

CH – A yw’r penderfyniad hwn yn gyson â’r polisi a gymeradwywyd gan y Cyngor llawn? 
 

Mae’r polisi hwn yn cyfrannu at nodau corfforaethol yr Awdurdod – sef adfywio ein cymunedau a 
datblygu’r economi a thrawsnewid gwasanaethau hamdden yn bennaf. 
 

D – A yw’r penderfyniad hwn o fewn y gyllideb a gymeradwywyd gan y Cyngor? 
 

Mae £60k wedi ei glustnodi o fewn y gyllideb am 2018/19.  Y gwariant amcanedig ar ddiwedd chwarter 3 
yw £61k*. Yn achos cyllideb arfaethedig 2019/20, mae £60k wedi cael ei glustnodi tuag at gost darparu 
rhyddhad dewisol ar gyfer elusennau a sefydliadau dielw. 
 
  

*  Mae’r costau hyn yn cynnwys addasiadau ar gyfer blynyddoedd blaenorol yn ystod 2018/19, yn 
wahanol i Atodiad A sy’n dangos ffigyrau ar gyfer 2018/19 yn unig. 

 
 
 

 

DD – Gyda phwy wnaethoch chi ymgynghori?  Beth oedd eu sylwadau? 

1 Prif Weithredwr / Uwch Dîm Arweinyddiaeth (UDA) 
(mandadol) 

 

2 Cyllid / Adran 151 (mandadol) Awdur yr adroddiad 

3 Cyfreithiol / Swyddog Monitro (mandadol)   

4 Adnoddau Dynol (AD)  

5 Eiddo  

6 Technoleg Gwybodaeth a Chyfathrebu (TGCh)  

7 Sgriwtini  

8 Aelodau Lleol  

9 Unrhyw gyrff allanol / arall/eraill  

E – Risgiau ac unrhyw gamau lliniaru (os yn berthnasol)  

1 Economaidd  

2 Gwrthdlodi  

3 Trosedd ac Anhrefn  

4 Amgylcheddol  

5 Cydraddoldebau  

6 Cytundebau Canlyniad  

7 Arall  

F - Atodiadau: 
 

Atodiad A – Fframwaith Rhyddhad tuag at Drethi Busnes ar gyfer Elusennau a Sefydliadau Dielw. 
 

FF - Papurau Cefndir (cysylltwch os gwelwch yn dda gydag awdur yr Adroddiad am unrhyw 

wybodaeth bellach): 
 

Penderfyniad gan Bwyllgor Gwaith Cyngor Sir Ynys Môn,  14 Chwefror 2018 
Cynllun newydd Rhyddhad tuag at Drethi Busnesau Bach ar gyfer Cymru 2018 
Cyhoeddiad 10 Rhagfyr 2018 – Cynllun Rhyddhad tuag at Drethi’r Stryd Fawr 
 

 
 
 
 

 
 
 
 
 
 
 
 
 
 
 
 
 
 
 
 
 
 
 
 
 

ATODIAD A  
 

Categori Disgrifiad Mandadol Dewisol Cyfanswm Cost i’r 
Cyngor 

Rhif 

A (1) Neuaddau Pentref, Canolfannau Cymunedol, 
Sefydliadau Coffadwrol, Clybiau Hen Bobl, 
Cymdeithasau Sgowtiaid a Geidiaid, 
Cadlanciau’r Môr, Hosbis, Cylchau Chwarae 

80% 
 

£122,825 

20% 
 

£25,190 

100% 
 

£148,015 

 
 

£18,893 

 
 

58 

A (2) Diogelwch arforol 80% 
 

£39,973 

20% 
 

£8,198 

100% 
 

£48,171 

 
 

£6,149 

 
 

6 

B (1) Clybiau adloniant, Theatrau, Ystafelloedd 
Bandiau ac Amgueddfeydd - (elusen 
gofrestredig) 

80% 
 

£23,563 

20% 
 

£4,911  

100% 
 

£28,474 

 
 

£3,683 

 
 

8 

B (2) Clybiau adloniant, Theatrau, Ystafelloedd 
Bandiau ac Amgueddfeydd - (heb fod yn 
elusen gofrestredig) 

0% 
 

£0 

100% 
 

£127,875 

100% 
 

£127,875 

 
 

£12,788 

 
 

30 

C (1) Sefydlai Addysgol statudol neu ar agor i bawb 80% 
 

£6,316 

20% 
 

£1,295 

100% 
 

£7,611 

 
 

£971 

 
 

1 

C (2) Sefydliadau Addysgol  80% 
 

£366,029 

0% 
 

£0 

80% 
 

£366,029 

 
 

£0 

 
 

11 

CH Siopau Elusennol 80% 
 

£70,793 

0% 
 

£0 

80% 
 

£70,793 

 
 

£0 

 
 

19 

D Sefydliadau Adfywio, Cyflogi, Ailsefydlu 80% 
 

£5,934 

20% 
 

£1,217 

100% 
 

£7,151 

 
 

£913 

 
 

1 

DD Cydraddoldeb  hiliol a lleiafrif ethnig 80% 
 

£0 

20% 
 

£0 

100% 
 

£0 

 
 

£0 

 
 

0 

E (1) Elusen gofrestredig neu at bwrpas elusennol 
lle mae eu hamcanion hefo gwerthoedd 
cyffredin sylweddol ag amcanion y Cyngor ac 
sy’n gwasanaethu trigolion yr Ynys yn bennaf 

80% 
 

£83,637 

20% 
 

£17,152 

100% 
 

£100,789 

 
 

£12,864 

 
 

6 

E (2) Heb fod yn elusen gofrestredig ond lle mae eu 
hamcanion   hefo gwerthoedd cyffredin 
sylweddol ag amcanion y Cyngor ac sy’n 
gwasanaethu trigolion yr Ynys yn bennaf 

0% 
 

£0 

100% 
 

£17,858 

100% 
 

£17,858 

 
 

£1,786 

 
 

5 

F (1) Elusen gofrestredig neu at bwrpas elusennol 
lle mae eu hamcanion  yn cael eu cefnogi gan 
y Cyngor ond, naill ai nad oes gwerthoedd 
cyffredin sylweddol hefo amcanion y Cyngor, 
neu nad ydynt yn  gwasanaethu trigolion yr 
Ynys yn bennaf 

80% 
 

£0 

0% 
 

£0 

80% 
 

£0 

 
 

£0 

 

 
 

0 

F (2) Heb fod yn elusen gofrestredig a lle mae eu 
hamcanion  yn cael eu cefnogi gan y Cyngor 
ond, naill ai nad oes gwerthoedd cyffredin 
sylweddol hefo amcanion y Cyngor, neu nad 
ydynt yn  gwasanaethu trigolion yr Ynys yn 
bennaf 

0% 
 

£0 

 

80% 
 

£1,225 

80% 
 

£1,225 

 
 

£123 

 
 

1 

FF Meysydd Sioe Amaethyddol 80% 
 

£19,813 

20% 
 

£4,063 

100% 
 

£23,876 

 
 

£2,047 

 
 

1 

G Dim un o’r categorïau uchod Amryw 
 

£0 

Amryw 
 

£0 

Amryw 
 

£0 

 
 

£0 

 
 

0 

  

Cyfanswm – 2018/19 
 

 
£738,883 

 

 
£208,984 

 
£947,867 

 
£60,217 

 
147 

  

Cost pob Band D – 2018/19 
 

    
£1.96 

 

 


